
Primjedbe i prijedlozi na Radni materijal: Zakon o izmjenama i dopunama Zakona o 
sudskim taksama 

Poštovani, 

cijeneći nastojanje nadležnih ministarstava da se Zakon o sudskim taksama usaglasi sa drugim 
propisima, u skladu sa Vašim pozivom, dostavljamo Vam naše primjedbe i sugestije. 

Naša osnovna primjedba odnosi se na član 3. stav (1) važećeg Zakona, kojim je regulisano da 
takseni obveznik uz podnesak obavezno dostavlja dokaz o plaćenoj taksi.  

Obrazloženje: Veliki broj poslovnih subjekata, među kojima je i znatan broj članova Komore,  već 
godinama ukazuje na negativne posljedice navedene odredbe. Iz našeg dugogodišnjeg iskustva 
poznato nam je da visok procenat tuženih čine firme koje su formalno-pravno ugašene, što u pravilu 
znači da su ugašeni i njihovi bankovni računi (a što tužitelj najčešće sazna tek u toku sudskog 
postupka). Dakle, unatoč postojanju pravosnažne presude i rješenja o izvršenju, privredna društva, 
iz naprijed navedenih razloga, nisu u mogućnosti realizovati svoja potraživanja, a predhodno su bila 
obavezna platiti sudsku taksu, koja po pojedinim predmetima, zbog vrijednosti spora, iznosi i 
nekoliko hiljada KM. Mišljenja smo da prilikom razmatranja ove primjedbe ne bi trebala biti 
zanemarena činjenica da upravo od uspjeha u parnici zavisi da li će tužitelj realizovati svoja 
potraživanja, a obaveza plaćanja sudske takse prilikom predaje podneska, osim što na tužitelja 
djeluje destimulirajuće, doslovno može dovesti u pitanje opstanak pojedinih privrednih društava. 
Stoga, predlažemo sljedeće: 

Regulisati vrijeme nastanka obaveze plaćanja takse tako što će se za svaki pojedinačan 
podnesak  (tužba, prijedlog, pravni lijek i dr.) taksa plaćati retroaktivno, dakle, po okončanju 
spora, odnosno po provedenom izvršenju,  u zakonom određenom roku.  

Naša druga primjedba odnosi se na tarifu sudskih taksi, tarifni broju 29. (Taksa za izvode iz 
sudskog registra), kojim je regulisano da se plaća taksa u iznosu od 10 KM po stranici. 

Obrazloženje: Mišljenja smo da je vežeća odredba potpuno neprimjerena, jer imamo niz primjera 
kada izvod iz sudskog registra sadrži veći broj stranica (u konkretnom slučaju je Komora kao 
podnosilac zahtjeva, po navedenom osnovu, bila u obavezi platiti 70 KM), što je za takvu vrstu 
usluge neprimjereno visok iznos. 

Tim više što u praksi imamo slučajeve kada tužitelj, iz razloga za koje nije odgovoran, u istom 
predmetu i za istog tuženog, a prema nalogu postupajućeg sudije, ponovo mora dostaviti aktuelni 
izvod iz sudskog registra, čime se troškovi postupka enormno i nepotrebno povećavaju. Shodno 
prednjem, predlažemo sljedeće: 

U tarifi sudskih taksi, u tarifnom broju 29. (Taksa za izvode iz sudskog registra) u stavu (1) iza 
riječi „ plaća se taksa u iznosu od 10 KM“ stavlja se tačka, a riječi „po stranici“ brišu se. 

Alternativa: 

Smanjiti iznos takse po stranici (po uzoru na zemlje iz okruženja, gdje je taj iznos po stranici 
višestruko manji!). 

 

S poštovanjem, 

PREDSJEDNIK 
 
Kemal Grebo, dipl.oec. 

 

 

  

       

 

 

 


